
Azərbaycan  Respublikası  Dövlət

Statistika Komitəsinin 26 noyabr
2008-ci  il  tarixli 44/4№-li

sərəmcamı ilə təsdiq edilmişdir.
Kənd təsərrüfatı müəssisələrinə göstərilən xidmətlər 
və əldə edilən istehsal-texniki təyinatlı məhsulların 
  qiymət indekslərinin hesablanmasına dair
metodoloji tövsiyələr 
Giriş
Kənd təsərrüfatı üçün əldə edilən  istehsal vasitələrinin və xidmətlərin qiymətləri üzərində müşahidələr qiymət məlumatlarının yığılması və kənd təsərrüfatı müəssisələri tərəfindən əldə edilən istehsal-texniki təyinatlı malların və onlara digər təşkilatlar tərəfindən göstərilən xidmətlərin qiymət indeksinin formalaşdırılması məqsədilə həyata keçirilir. 

Hazırkı indeks istehsal fəaliyyətini davam etdirmək üçün kənd təsərrüfatı müəssisələrinə zəruri olan mal və xidmətlərin tariflərində baş verən dəyişiklikləri qiymətləndirməyə imkan verir.  Satılmış kənd təsərrüfatı məhsullarının istehsalçı qiymətləri indeksi ilə birlikdə bu indeks kənd təsərrüfatı sektorunda qiymət dəyişmələrinin qanunauyğunluqlarının müxtəlifliyini təmin edir və aşağıdakıların qiymətləndirilməsinə imkan yaradır:
· qiymətlərin səviyyəsi və dinamikasına müxtəlif amillərin təsirini;
· əldə edilmiş istehsal xarakterli material və xidmətlərin qiymətlərinin artımı nəticəsində istehsal xərclərinin dəyişməsi həcmini;
· qiymətlərin sahə məhsuluna və iqtisadiyyatın digər seqmentlərinə paritet nisbətini;
· ümumilikdə kənd təsərrüfatı istehsalının səmərəliliyi və gəlirliliyini.   
Bazis kənd təsərrüfatı müəssisələrinin seçilməsi

Kənd təsərrüfatı müəssisələri tərəfindən əldə edilən istehsal-texniki təyinatlı malların qiymətləri və onlara digər təşkilatlar tərəfindən göstərilən xidmətlərin tarifləri üzərində 
müşahidə bazis kənd təsərrüfatı müəssisələrinin seçmə şəbəkəsi üzrə həyata keçirilir. Bazis kənd təsərrüfatı müəssisəsi dedikdə əsas fəaliyyət növü kənd təsərrüfatı, hesab edilən kollektiv birgə təsərrüfatları, istehsal kooperativlərinin, səhmdar cəmiyyətlərin, kolxozların, dövlət təsərrüfatlarının və digər hüquqi şəxslərin, həmçinin, fərdi sahibkarlar, ailə və ev təsərrüfatlarının məcmusundan  reprezentativ qaydada seçilmiş müşahidə obyekti başa düşülür. 

Bazis müəssisələrinin seçmə məcmusunun müəyyən edilməsi statistika orqanları tərəfindən sərbəst şəkildə həyata keçirilir. Kənd təsərrüfatı müəssisələrinin, fərdi sahibkar təsərrüfatlarının, meşəçilik, balıqçılıq və ovçuluq təsərrüfatlarının, xidmət müəssisələrinin siyahısı (subreyestri) əsasında aşağıdakıları xarakterizə edən kənd təsərrüfatı müəssisələri götürülür:

· coğrafi reprezentativliyin təmin edilməsi. Məsələn, respublikanın bütün və yaxud bir çox inzibati rayonunun təmsil edilməsi;
· iqtisadi, torpaq, iqlim və digər şərtlərdən asılı olaraq kənd təsərrüfatı istehsalının əks etdirilməsi. Kifayət qədər bu cür fərqliliyə malik olmayan regionlarda kənd təsərrüfatı müəssisələri inzibati rayonlardan bərabər çəki prinsipi üzrə seçilir;
· mülkiyyət və təşkilati-hüquq formalarının müxtəlifliyinin təmin edilməsi;
· məşğul işçilərin sayına və istehsal həcminə görə böyük və orta müəssisələrə bölünməsi. Belə ki, kiçik müəssisələr tərəfindən bir çox sənaye məhsulunun əldə edilməsi dövri xarakter daşıyır, və bu müəssisələrda xidmətlər isə öz qüvvələri hesabına həyata keçirilir. Zərurət yarandığı halda kiçik müəssislərdən və fərdi sahibkar təsərrüfatlarından regionda resurs imkanlarına (heyvan və quşların sayı, əkin sahələrinin həcmi, maşın-traktor parkının böyüklüyü, kənd təsərrüfatı yerlərinin ölçüsü, aqrar sahələrin müəyyən edilmiş ehtiyacları üzrə ayrılan subsidiyaların həcmi və s.) görə əhəmiyyətli dərəcədə fərqlənən  obyektlər seçilir;
· son iki il və daha artıq olmaqla stabil maliyyə nəticələrinin əldə edilməsi və daimi istehsal fəaliyyətinin olması.
Bazis kənd təsərrüfatı müəssisələri şəbəkəsinin bütövlüyünün və reprezentativliyinin  təmin edilməsinin əsas şərtlərindən biri - satılmış kənd təsərrüfatı məhsullarının istehsalçı qiymətlərinin müşahidə olunduğu yerlərdə fəaliyyət göstərən kənd təsərrüfatı müəssisələrinin bu şəbəkənin tərkibinə daxil  edilməsidir.
Zərurət yarandıqda (mülkiyyət formasının dəyişməsi, istehsal fəaliyyətinin qeyri-stabil olması yaxud dayandırılması, müəssisələrin birləşməsi yaxud bölünməsi və s. zamanı) bazis müşahidə obyektlərinin seçilməsinə yenidən baxılır  və reprezentativlik təmin edilmək şərti ilə dəyişdirilir. Bazis müəssisəsi ləğv edildikdə (müflisləşmə baş verdikdə) onun yerinə eyni parametrlərə malik digər müəssisə götürülür.
Müşahidə üçün malların (xidmətlərin) siyahısının formalaşdırılması, onların konkret növlərinin 
qiymət qeydiyyatı üçün seçilməsi.
Müayinəyə sahədaxili dövriyyəyə aid olan ayrı-ayrı resursları (toxum, küləş, ot, damazlıq mal-qara, şitilçilik məhsulları) çıxmaq şərtilə kənd təsərrüfatı müəssisələri tərəfindən   əldə edilmiş digər mal və xidmətlər cəlb edilir. Bu onunla əlaqədardır ki, sahə daxilindəki mübadilə olunan mal maya dəyərinə əsasən dəyişdirilir və bu statistik müayinə zamanı faktiki qiymət səviyyəsində və dinamikada təhrifə yol verir. Əldə etmə kanalları kimi təchizat və ticarət təşkilatları, yarmarkalar, birjalar, lizinq və barter əməliyyatları, istehsalçı müəssisələrin diler şirkətləri ilə bağlanmış birbaşa müqavilələr və s.  iştirak edir.
Qiymət müşahidəsinin aparılması zamanı istifadə edilən istehsal təyinatlı mal və xidmətlərin siyahısı bütün regionlar üçün kənd təsərrüfatı istehsalının xərc maddələrini xarakterizə edən və kənd təsərrüfatı müəssisələrinin əsas və işlənmiş istehsal fondlarını formalaşdıran mal və xidmətlərin vahid reprezentativ seçmə qrupunu, sinfini və növlərini təmsil edir. Müşahidə üçün iri mövqelərin seçilməsi aşağıdakı prinsipləri nəzərə almaqla mərkəzləşdirilmiş qaydada həyata keçirilir:
· kənd təsərrüfatı istehsalı üçün əldə edilmiş məhsulun (xidmətin) zəruriliyi, vacibliyi və mütləq olması;
· əldə edilmənin daimi olması;
Kənd təsərrüfatı   müəssilərinin   xərc maddələrinin məhsulların bölmələrinə,

qruplarına,  siniflərinə,  yarım  siniflərinə  və  növlərinə  görə bölünməsi istifadə istiqamətlərinə uyğun olaraq "İqtisadi fəaliyyət növləri təsnifatı"na və "Məhsul növləri təsnifatı"na əsasən həyata keçirilir. 

Qiymət qeydiyyatının aparılması üçün məhsul və xidmətlərin mövcud qrup, sinif və növlərinin siyahısı əsasında konkret təmsilçi mallar (xidmətlər) seçilir. Müşahidənin təşkilinin bu fazası bir-birini tamamlayan iki mərhələdə yerinə yetirilir. Birinci mərhələ statistika orqanları tərəfindən mərkəzlşdirilmiş qaydada, ikinci mərhələ isə bazis müəssisələri tərəfindən sərbəst şəkildə həyata keçirilir.
Bu qiymət indekslərinin formalaşdırılmasına vahid metodoloji yanaşmanı təmin etmək üçün istehsal-texniki təyinatlı məhsulların bəzi növləri nəzərdən keçirilir. Bunlar respublikanın bütün regionlarında kənd təsərüfatı müəssisələri tərəfindən istifadə edilən və çox vaxt satışa çıxarılan konkret modifikasiyaya malik (markası, modeli, digər texniki xarakteristikaları göstərilməklə) sənaye məhsulları hesab edilir. Hazırki müayinənin materiallarını və bazar konyunkturasını öyrəndikdən sonra onların aktuallaşması və dəstlərin genişləndirilməsi dövri olaraq həyata keçirilir. Mövcud reprezentativ təmsilçi malların siyahısı onların əldə edilmə qiymətləri barədə məlumatlarının yığılması üçün mütləq qaydada bazis müəssisələrinə çatdırılır.
Bazis müəssisələri yuxarıda göstərilmiş təmsilçi mallara və digər mövqedəki mal və xidmətlərin qrup, sinif və növlərinin siyahısına əlavə olaraq onların digər modifikasiyalarını da müəyyən edirlər. Əldə edilmiş ümumi mal və xidmətlərdən aşağıdakılara cavab verən mal və xidmət növləri seçilir:

· alınmış məhsul (xidmət) növünün tərkibində daha böyük xüsusi çəkiyə malik olur, daim əldə edilir (hər il), əldə edilmə kanalları dəyişməz qalır;
· eyni və yaxud standart istehlak xarakteristikalarına malik olur ;
· mənsub olduqları məhsul növünün qiymət dəyişmələrinə müvafiq olaraq onlarında qiymət və tarifləri dəyişir.

Seçilmiş təmsilçi mallar üzrə bütün texniki və keyfiyyət göstəriciləri qeyd edilir: adı, markası, artikulu, istehsalçı müəssisə (ölkə), materialın növü, xammalın tərkibi, ölçüsü və s, həmçinin, hansı kanal vasitəsilə əldə edildiyi göstərilir. Əldə edilmiş kənd təsərrüfatı maşınlarından, avadanlıqlarından, traktorlardan, avtomobillərdən və digər texnikadan həm yeniləri, həm də əsaslı təmirə ehtiyacı olmayan işlənmiş növlər seçilir.

Müayinə üçün seçilmiş ayrı-ayrı məhsul və xidmət növləri onların orta alış qiymətlərində əks olunan əhəmiyyətli qiymət variasiyaları (məsələn, ehtiyat hissələri, poçt xidmətləri, gübrələrin verilməsi, kənd təsərrüfatı texnikasının təmiri və s.) ilə birlikdə kifayət qədər dəyişən elementlərin vahid həmcins məcmusunu özündə əks etdirir. Belə şəraitdə əldə edilmiş malların və göstərilmiş xidmətlərin struktur dəyişikliklərinin qiymət indekslərinə təsirini kənarlaşdırmaq məqsədilə  tipik dəstin müəyyənləşdirilməsi lazım olur. Tipik dəst dedikdə qiymət qeydiyyatı zamanı parametrləri və tərkib elementləri dəyişməz qalan məhsul (xidmət) növü başa düşülür. Məsələn, "traktorların təmiri" bölməsi üzrə hər hansı bir mexanizm və onun təmiri və yaxud bunları qarşılıqlı surətdə tamamlayan müəyyən kombinasiya: geniş yayılmış maşın markasının müəyyən gücə malik mühərrikinin  yağ ötürücü nasosun və ya porşen halqalarının dəyişdirilməsi götürülür. 
Qiymətlərin qeydiyyat qaydaları.

Kənd təsərrüfatı müəssisələri tərəfindən əldə edilən istehsal-texniki təyinatlı malların və onlara digər təşkilatlar tərəfindən göstərilən xidmətlərin qiymətlərinin (tariflərinin) qeydiyyatı hesabat dövrü üzrə rəsmi statistika hesabatlarında aparılır.

Hesabatın doldurulmasında əsas kimi daxil olmuş ödəmə sənədləri üzrə         (hesablar, qaimələr, çeklər və s.) formalaşdırılmış mühasibatlıq göstəricilərindən istifadə edilir.

Müəyyən məhsul (xidmət) növünün əldə edildiyi faktiki orta qiymət (tarif) qeyd edilir ki, burada onun alışı ilə əlaqədar olan aşağıdakı göstəricilər nəzərə alınır:
· istehsalçı müəssisənin və yaxud vasitəçi təşkilatın buraxılış qiyməti;

· təyinat yerinə çatdırılana kimi çəkilən nəqliyyat xərcləri;

· komisyon mükafatlandırma, qiymətə əlavə və digər əlavələr. 

Əldə edilmiş resurs və xidmətlərin faktiki qiymətlərinin tərkibinə əlavə dəyər vergisi daxil edilmir.

İstisna hallarda, faktiki qiymət (tarif) səviyyəsini bir başa müəyyən etmək mümkün olmayanda, qiymət kənd təsərrüfatı müəssisəsi tərəfindən əldə edilmiş məhsula görə ödənilən məbləğin həmin məhsulun həcminə bölünməsi yolu ilə müəyyən edilə bilər. Xarici satıcılardan alınmış malların qiymətləri alış günü üçün milli valyutanın məzənnəsinə əsasən hesablanılır.
Bu və ya digər əldə edilən məhsulun ikili uçota alınmasının qarşısını almaq məqsədilə istehsal xarakterli xidmətlərin tarif və qiymətləri onların yerinə yetirilməsi zamanı istifadə olunan materialların dəyəri çıxılmaqla qeydiyyata alınır. Aşağıdakılar istisna olmaqla:
· su təchizatı sisteminin və suyun qeydiyyatı vasitələri üzrə xidmətlər. Burada qiymət cihazlar vasitəsilə ölçülmüş istehsal prosesi üçün (əkin sahələrinin, heyvanların suvarılması və s.) istifadə olunan suyun hər kub metrinə görə hesablanılır; 
· baytarlıq xidmətləri. Burada qiymət heyvanların peyvənd edilməsi üzrə   göstərilən xidmətin növündən və dərman vasitələrinin dəyərindən asılı olur.   
Bir başa mübadilə zamanı əldə edilmiş kənd təsərrüfatı məhsullarının qiymətləri (tarifləri) qeydiyyata alınmır. 
Respublika və regional səviyyədə 
qiymət indekslərinin formalaşdırılması.

Kənd təsərrüfatı müəssisələri tərəfindən əldə edilən istehsal vasitələri və xidmətlərin qiymət indekslərinin formalaşdırılması aşağıdakı mərhələlərdən ibarətdir:
· məhsulun (xidmətin) keyfiyyətini nəzərə almaqla əldə edilmiş təmsilçi mallar (xidmətlər) üzrə orta qiymətlərin müəyyən edilməsi;

· təmsilçi mallar (xidmətlər) üzrə fərdi qiymət indekslərinin müəyyən edilməsi;

· məhsul və xidmətlərin növləri, sinifləri, qrupları və yarım qrupları üzrə qiymət indekslərinin müəyyən edilməsi;

· məcmu qiymət indeksinin hesablanması.

Təmsilçi malın (xidmətin) orta qiyməti mövcud qrupa daxil olan təmsilçi malların ayrı-ayrı növlərinin dəyər və miqdarının orta çəkisi kimi müəyyən edilir:

 - əldə edilmiş təmsilçi malların (xidmətlərin) miqdarı,
n - əldə edilmiş təmsilçi (xidmətlərin) malların sayıdır.
Təmsilçi malın (xidmətin) fərdi qiymət indeksi hesabat dövrünün orta qiymətinin, müqayisə olunan dövrdə qeydiyyata alınan qiymətə bölünməsi yolu ilə aşağıdakı düstura əsasən hesablanılır.

Burada, 
 P1 - hesabat dövründə məhsul vahidinin qiyməti,

 P0 - bazis dövründə məhsul vahidinin qiymətidir.

Əmtəə növünün fərdi qiymət indeksi bu əmtəə növünə daxil olan təmsilçi malların fərdi qiymət indekslərinin orta çəkili kəmiyyəti və onların əldə edilmiş miqdarı vasitəsilə formalaşdırılır.

Burada, 
J t j – j məhsul (xidmət) növü üzrə fərdi qiymət indeksi, 

J t i – j məhsul (xidmət) növü üzrə i məhsulunun fərdi qiymət indeksi, 

q t i – i məhsulunun əldə edilmiş miqdarı, 

m – j məhsul (xidmət) növünü formalaşdıran məhsulların sayıdır.
Digər aqreqasiya səviyyələrində (sinif, qrup, bölmə) və məcmu qiymət indeksinin hesablanmasında çəki sxemindən istifadə edilir.  Bu sxem kənd təsərrüfatı müəssisələrinin bazis dövründə (bu dövr - mal və xidmətlərin əldə edilməsi zamanı iqtisadi səbəblərdən yaranmış struktur dəyişiklikləri dürüstləşdirilməklə bir-neçə il kimi müəyyən edilir) əldə etdikləri istehsal vasitələri və xidmətlərə çəkdikləri xərclər haqqında məlumata əsasən formalaşdırılır.  
Siniflər, qruplar, bölmələr və ümumilikdə istehsal-texniki təyinatlı məhsullar və göstərilmiş xidmətlər üzrə qiymət indeksləri modifikasiya edilmiş Laspeyres düsturuna əsasən hesablanır ki, burada da dəyişən kimi elementar aqreqatların qiymət indeksləri, sabit kimi bazis dövründə sabit qiymətlərlə əldə edilən məhsul və xidmətlərin ümumi dəyərində onların xüsusi çəkisi iştirak edir.

Burada,

[image: image13.wmf]P

n - əmtəənin hesabat dövründəki qiyməti,

[image: image14.wmf]0

q

 - əmtəənin bazis dövründəki miqdarıdır.

Məcmu qiymət indeksinin qruplaşdırılması aşağıdakı hallardan asılı olaraq həyata keçirilir:
1) əldə edilmiş istehsal vasitələri və xidmətlərin aşağıdakı növlər üzrə  funksional təyinatı (fəaliyyət nəticəsi): 
- sənaye məhsulu,

- istehsal xarakterli xidmətlər,

- kənd təsərrüfatı (sahə daxili dövriyyə üçün) məhsulları.

2) əldə edilmiş istehsal vasitələri və xidmətlərin dəyərinin istehsal olunan kənd təsərrüfatı məhsullarının maya dəyərinə daxil edilməsi dərəcəsi:
- müəssisələrin əsas istehsal fondlarını formalaşdıran resurslar,

- müəssisələrin dövriyyə fondlarını (və yaxud cari istehlakını) formalaşdıran resurslar.

